
ఉద్భటారాధ్యచరిత్రము











		
నిర్దయస్ఫాలితోన్నిద్రభేరీభూరి

        భాంకారముల మిన్ను బధిరితముగ

సేవాసమాగత సిద్దసీమంతినీ

        తనురోచి మెఱుఁగులు తళుకు లొదవ



	 







	గీ.	
సకలశాస్త్రక్రమంబులు చర్చ సేయు

నాగమజ్ఞులకలకలం బనువు మిగుల

యోగవిద్యావిలాసప్రయోగపరతఁ

దగుపరివ్రాట్టు లుచితవర్తనలు సూప.

	శా.	
ఆకుంబచ్చల మ్రుచ్చిలించుమణికుడ్యస్ఫూర్తి దూర్వాదళ

శ్రీకిం జాలి కురంగశాబకమనఃప్రీతిం బ్రసాదింపఁగాఁ

బ్రాకట్యాంచితసంచరత్కరిముఖప్రత్యగ్రదానాంబుధా

రాకల్లోలితగంధముల్ దశదిశావ్రాతంబు వాసింపఁగాన్.

	మ.	
అతఁ డబ్జాక్షుఁ డతండు దా మఱి సురాధ్యక్షుం డతం డంబికా

డతఁ డంభోనిధిభర్త యాతఁ డతఁ డాయ క్షేశ్వరుం డంబికా

శ్రితవామాంగ! మహేశ! విశ్వపతి! వీరిం జూడు మీ విప్పు డిం

దతిచిత్తేశ హసాద టంచు పనివెంటన్ నంది భాషింపఁగాన్.

	ఉ.	
ఎక్కడఁ జూచినం బ్రమథు లెక్కడఁ జూచిన యోగిమండలం

బెక్కడఁ జూచినన్ ఖచరు లెక్కడఁ జూచిన సిద్ధయౌవతం

బెక్కడఁ జూచినన్ సుకృతు లెక్కడఁ జూచిన మూర్తితోడఁ బెం

పెక్కినవేదము ల్గలిగి యెల్లసమృద్ధులఁ దేజరిల్లుచున్.

	క.	
దీపించు విశ్వపతిగుడి

భూపాలుఁడు చేరి చొచ్చి పొలఁతియుఁ దానుం

జూపులు విలసిల్లఁగఁ ద

ద్గోపతిగమనునకు మ్రొక్కి గురుతరభక్తిన్!

					వర్గం: 	అచ్చుదిద్దబడినవి




				

			
			
		

		
			

		 ఈ పేజీలో చివరి మార్పు 24 అక్టోబరు 2020న 13:33కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

